
Broj: 02-49-137/18 
Sarajevo, 29.08.2018. godine, 
 
Na temelju članka 70. Zakona o javnim nabavama ("Službeni glasnik BiH", broj: 39/14) u vezi sa 
Rješenjem broj: 02-49-181/18 od 31.07.2018. godine i preporukom Komisije za provedbu postupka 
nabave roba putem postupka – otvoreni postupak za izbor najpovoljnijeg ponuditelja za nabavu i 
sukcesivnu isporuku prehrambenih proizvoda, za proračunsku 2019. i proračunsku 2020. godinu, 
po Lot-ovima, za koji je Obavještenje o nabavi broj: 1057-1-1-27-3-29/18 objavljeno na Portalu 
Agencije za javne nabave 17.04.2018. godine, datog u Zapisniku sačinjenom u ponovljenom 
postupku pregleda i ocjene ponuda broj: 02-49-55/18-3-2 od 27.08.2018. godine, za Lot 2 – 
Mlijeko i mliječni proizvodi i broj: 02-49-55/18-3-3 od 27.08.2018. godine, za Lot 3 – Masnoće 
biljnog i životinjskog porijekla,  direktor Službe za zajedničke poslove organa i tijela Federacije 
Bosne i Hercegovine, d o n o s i 

 
O D L U K U 

o izmjeni Odluke o izboru najpovoljnijeg ponuditelja broj: 02-49-137/18 od 20.06.2018. 
godine   

 
I. 

 
U Odluci o izboru najpovoljnijeg  ponuditelja broj: 02-49-137/18 od 20.06.2018. godine  u točki I.   
 
brišu se riječi: „Ugovor/okvirni sporazum za Lot 2 – Mlijeko i mliječni proizvodi dodjeljuje se 
ponuditelju Vinojug d.o.o.Sarajevo (ponuda zaprimljena pod brojem: 02-49-83/18 od 09.05.2018. 
godine), za ponuđenu cijenu od 54.852,52 KM (učešće 90%) i ponuđeni rok isporuke od 1(jednog) 
dana (učešće 10%), kao najbolje ocjenjenu ponudu, sa ukupno dodijeljenih 100 bodova.“ ,  
 
a riječi: “Ugovor/okvirni sporazum za Lot 3 – Masnoće biljnog i životinjskog porijekla dodjeljuje se 
ponuditelju TP DC d.d. Sarajevo (ponuda zaprimljena pod brojem: 02-49-82/18 od 09.05.2018. 
godine), za ponuđenu cijenu od 20.690,28 KM (učešće 90%) i ponuđeni rok isporuke od 1(jednog) 
dana (učešće 10%), kao najbolje ocjenjenu ponudu, sa ukupno dodijeljenih 100 bodova.“ 
zamjenjuju se riječima 
 „Ugovor/okvirni sporazum za Lot 3 – Masnoće biljnog i životinjskog porijekla dodjeljuje se 
ponuditelju Gold Mignon d.o.o. Sarajevo (ponuda zaprimljena pod brojem: 02-49-78/18 od 
08.05.2018. godine), za ponuđenu cijenu od 22.730,06 KM (učešće 90%) i ponuđeni rok isporuke 
od 1(jednog) dana (učešće 10%), kao najbolje ocijenjenu ponudu, čija je ponuda ocijenjena kao 
jedina kvalificirana i prihvatljiva ponuda, sa ukupno dodijeljenih 100 bodova“. 

II. 
 
Sve ostale odredbe Odluke o izboru najpovoljnijeg ponuditelja broj: 02-49-137/18 od 20.06.2018. 
godine  ostaju nepromijenjene.   

 
III. 
 

Ova odluka stupa na snagu danom donošenja. 
 

O b r a z l o ž e nj e 
 
Nakon žalbe žalitelja Redex d.o.o. Banovići izjavljene na Odluku o izboru najpovoljnijeg ponuditelja 
broj: 02-49-137/18 od 20.06.2018. godine u postupku - otvoreni postupak za izbor najpovoljnijeg 
ponuditelja za nabavu i sukcesivnu isporuku prehrambenih proizvoda, za proračunsku 2019. i 
proračunsku 2020. godinu, po Lot-ovima izvršen je ponovni pregled ponuda ponuditelja: Vinojug 



 

d.o.o. Sarajevo i TP DC d.d. Sarajevo dostavljene za Lot 2 – Mlijeko i mliječni proizvodi i za Lot 3 – 
Masnoće biljnog i životinjskog porijekla i tom prilikom utvrđeno je: 
Za Lot 2 - Mlijeko i mliječni proizvodi ponude ponuditelja: Vinojug d.o.o. Sarajevo, TP DC d.d. 
Sarajevo i Redex d.o.o. Sarajevo nisu prihvatljive ponude iz sljedećih razloga 
Ponuditelj Vinojug d.o.o. Sarajevo je u  obrascu za cijenu ponude za stavku redni broj 3. kefir 
PVC čaša 0,20 l, 2,8% mm  ponudio proizvod Milkos.  
Uvidom u Potvrdu Vanjskotrgovinske komore BIH broj: 05-05-3-27-2197/18 od 07.05.2018. godine 
- Specifikaciju proizvoda, koju je Vinojug d.o.o. Sarajevo dostavio u prilogu ponude utvrđeno je da 
se, između ostalih, potvrda odnosi na proizvod kefir PVC 0,20 l sa 3,2 % mm, proizvođača Milkos 
Sarajevo.   
Iz dokaza  koji je dostavio žalitelj Redex d.o.o. Banovići – mail prijepisku sa Avaks d.o.o. Sarajevo 
–  kompanija koja se bavi distribucijom proizvoda Milkos Sarajevo, utvrđeno je da Milkos d.d. 
Sarajevo već duže od godinu dana ne proizvodi kefir sa 2,8% mm u ambalaži od 200 ml.      
Ponuđeni proizvod u ponudi Vinojug d.o.o. Sarajevo za stavku redni broj 3. ne  odgovara 
traženom. 
Također i ispravke u ponudi Vinojug d.o.o. Sarajevo - obrascu za cijenu ponude za Lot 2 – Mlijeko i 
mliječni proizvodi  stavka redni broj: 16. Rokford 40-50% mm (pakovanje 100 gr.) u rubrici 
„jedinična cijena bez PDV“ i rubrici „ukupno“  nisu ovjerene potpisom i pečatom ponuditelja, kako je 
to propisano člankom 18. stavak (1) točka m) Naputka za pripremu modela tenderske 
dopkumentacije i ponuda („Službeni glasnik BiH“, broj: 90/14 i 20/15). 
Ponuditelj TP DC d.d. Sarajevo je u obrascu za cijenu ponude za stavku redni broj 2. gdje je 
tražen  proizvod jogurt čvrsti - PVC čaša – pakovanje 0,20 l – 3,2 % mm, a ponuđen proizvod 
proizvođača Inmmer d.o.o.  
Iz dokaza koje je dostavio žalitelj Redex d.o.o. Banovići - fotografije proizvoda i mail prijepiske sa 
firmom Inmmer d.o.o. Gradačac proizilazi da firma Inmmer pakuje čvrsti Dukat jogurt sa 3,2 % mm 
ali u pakovanju od 180 i 800 grama, pa ponuđeni proizvod u ponudi TP DC d.d. Sarajevo za stavku 
redni broj 2. ne odgovara traženom u obrascu za cijenu ponude za Lot 2 – Mlijeko i mliječni 
proizvodi. 
U ponovljenom postupku pregleda ponuda, Ugovorno tijelo da bi utvrdilo da li proizvodi ponuđeni u 
ponudi ponuditelja Redex d.o.o. Banovići odgovaraju traženim u obrascu za cijenu ponude, u 
skladu sa točkom 24. tenderske dokumentacije, Aktom broj: 02-49-81/18 od 22.08.2018. godine, 
od navedenog ponuditelja zatražilo prezentaciju proizvoda ponuđenih u obrascu za cijenu ponude 
za stavke redni broj: 2. 3. 5. 6. i 12.  
U Zapisniku sa prezentacije uzoraka ponuđenih roba za Lot 2 – Mlijeko i mliječni proizvodi broj: 02-
49-81/18 od 24.08.2018. godine konstatirano je da ponuđeni i prezentirani proizvod za stavku 
redni broj 3. u ponudi Redex d.o.o. Banovići ne odgovara zahtjevu tenderske dokumentacije -  
obrasca za cijenu ponude - tražen  je kefir sa 2,8% mm, a ponuđeni proizvod sadrži 3,5 % mm. 
Ponuditelj Redex d.o.o. Banovići nije popunio obrazac za cijenu ponude kako je to traženo točkom 
18. tenderske dokumentacije. 
O postupku ponovnog pregleda ponuda za Lot 2 – Mlijeko i mliječni proizvodi sačinjen je Zapisnik 
broj: 02-49-55/18-3-2 od 27.08.2018. godine u kojem je konstatirano da u predmetnom postupku 
nijedna ponuda nije prihvatljiva, pa je Odlukom broj: 02-49-200/18 od 29.08.2018. godine, 
primjenom odredbi članka 70. stavak (4)  u vezi sa člankom 69. stavak (2) točka d) Zakona o 
javnim nabavama poništen postupak nabave za Lot 2 – Mlijeko i mliječni proizvodi. 
 
U ponovljenom postupku pregleda ponuda za Lot 3 – Masnoće biljnog i životinjskog porijekla  
ponude ponuditelja: TP DC d.d. Sarajevo i Vinojug d.o.o. Sarajevo su ocijenjene kao neprihvatljive  
iz sljedećih razloga 
Vinojug d.o.o. Sarajevo - Ponovnim uvidom u ponudu ponuditelja Vinojug d.o.o. Sarajevo za Lot 
3 – Masnoće biljnog i životinjskog porijekla utvrđeno je da je za stavku redni broj: 1. gdje je traženo 
Ulje jestivo suncokretovo pakovanje od 1 l. ponuđen proizvod proizvođača Agrogold.  
Iz dostavljenog dokaza žalitelja Redex d.o.o. Banovići - fotografija ponuđenog proizvoda sa 
podacima na deklaraciji i nazivom proizvođača proizlazi da je Agrogold naziv proizvoda, a 
proizvođač ponuđenog proizvoda je Bimal d.d. Brčko, što dokazuje da ponuditelj Vinojug d.o.o. 
Sarajevo nije popunio obrazac za cijenu ponude kako je to traženo tačkom 18. tenderske 
dokumentacije.  
TP DC d.d. Sarajevo -  ponovnim uvidom i u ponudu TP DC d.d. Sarajevo za Lot 3 – Masnoće 
biljnog i životinjskog porijekla, utvrđeno da je za stavku redni broj 4. gdje je tražen puter pakovanje 
250 gr. I klasa ponuđen proizvod proizvođača Poljorad d.o.o.  



 

Iz dokaza koje je dostavio Redex d.o.o. Banovići - fotografije proizvoda Masli proizvođača Poljorad 
proizlazi da se radi o 3/4 miješanom namazu koji sadrži minimalno 75% mm. Dakle, nije ponuđen 
puter I klase.    
Također, TP DC d.d. Sarajevo je za stavku redni broj 5. - Ocat (sirće) vinsko crveno od 1 l. ponudio 
proizvod proizvođača Hercegovina product.  
Uvidom u dokaz koji je dostavio Redex d.o.o. Banovići - mail prijepisku sa firmom Hercegovina 
produkt utvrđeno je da navedeni proizvođač ne proizvodi Ocat (sirće) vinsko crveno 1 l.  
Ponuda ponuditelja Redex d.o.o. Banovići je u prvom postupku pregleda ponuda, koji je 
prethodio donošenju Odluke o izboru najpovoljnijeg ponuditelja broj: 02-49-137/18 od 20.06.2018. 
godine isključena iz razloga što uz spisak izvršenih ugovora u posljednje dvije godine nisu 
dostavljene najmanje dvije potvrde o uspješnoj realizaciji ugovora, kako je to traženo točkom 13. 
tenderske dokumentacije - Uvjeti u pogledu tehničke i profesionalne sposobnosti ponuditelja 
(članak 48. i 49.  Zakona).  
Naime, Potvrda Javne ustanove „Dom penzionera“ Tuzla broj 02-399/17-1 od 19.05.2017. godine 
o ralizaciji ugovora o nabavci roba za 2016. godinu za mlijeko i mliječne proizvode nije prihvaćena 
iz razloga što se ne odnosi na isporuku roba koje su predmet nabave.  
Navedena potvrda je dostavljena i prihvaćena za Lot 2 – mlijeko i mliječni proizvodi, a što je 
konstatirano u Zapisniku broj: 02-49-55/18-3-3 od 10.06.2018. godine. 
 
Za Lot 3 – Masnoće biljnog i životinjskog porijekla uvjete za kvalifikaciju tražene tenderskom 
dokumentacijom ispunjavala je ponuda Gold  Mignon d.o.o. Sarajevo, pa je Komisija direktoru 
Službe za zajedničke poslove organa i tijela Federacije Bosne i Hercegovine – Ugovornom tijelu 
predložila da donese odluku o izmjeni Odluke o izboru najpovoljnijeg ponuditelja broj: 02-49-
137/18 od 20.06.2018. godine, kojom će u postupku nabave - otvoreni postupak za izbor 
najpovoljnijeg ponuditelja za nabavu i sukcesivnu prehrambenih proizvoda, za proračunsku 2019. i 
proračunsku 2020. godinu, po Lot-ovima za Lot 3 – Masnoće biljnog i životinjskog porijekla  
ugovor/okvirni sporazum dodijeliti ponuditelju Gold Mignon d.o.o. Sarajevo, čija je ponuda za Lot 3 
jedina prihvatljiva ponuda, sa maksimalno dodijeljenih 100 bodova. 
 
Na prijedlog Komisije, Ugovorno tijelo je donijelo odluku kao u dispozitivu. 
 
Dostaviti:                                                                                                                                                    

1. Ponuditeljima x4                                                                                                   
2. a/a                                    

                                                                            D I R E K T O R  
   
                                                                                                                             Davorin Korać         

